
BAHAGIAN A 

NOTIS PERLINDUNGAN DATA PERIBADI ("NOTIS") 

1. Pengenalan 

 

Akta Perlindungan Data Peribadi 2010 ("APDP") ialah suatu akta yang mengawal selia pemprosesan 

data peribadi dalam urusan komersial. Bagi mematuhi peruntukan APDP (termasuk semua peraturan, 

garis panduan, perintah dan apa-apa pindaan berkanun yang dibuat di bawahnya), FGV Holdings 

Berhad ("FGV") bersama anak-anak syarikat, syarikat bersekutu dan syarikat gabungannya, serta 

syarikat-syarikat berkaitan (secara kolektif dirujuk sebagai "Kumpulan") dengan ini mengeluarkan Notis 

ini bagi menguruskan data peribadi yang dikumpulkan daripada anda. 

 

2. Contoh data peribadi 

 

Data peribadi boleh dikumpulkan oleh Kumpulan dalam pelbagai bentuk, termasuk dan tidak terhad 

kepada nama, alamat, bangsa, agama, nombor kad pengenalan Malaysia, maklumat untuk dihubungi, 

maklumat pasangan atau ahli keluarga anda, maklumat syarikat dan perniagaan, maklumat kewangan 

dan perbankan, rekod capaian sistem, surat-menyurat, pengisytiharan, dokumen sokongan serta apa-

apa maklumat lain yang diperlukan bagi tujuan mewujudkan, mentadbir, mengurus dan meneruskan 

urusan perniagaan serta hubungan dengan Kumpulan. 

 

3. Tujuan pengumpulan data peribadi 

 

FGV boleh menggunakan dan memproses data peribadi anda bagi tujuan-tujuan berikut, termasuk dan 

tidak terhad kepada (jika berkenaan): 

(a) melaksanakan urusan  pentadbiran dalaman dan penyimpanan rekod selaras dengan keperluan 

undang-undang yang berkaitan; 

(b) menyediakan perkhidmatan kepada anda; 

(c) melaksanakan aktiviti berkaitan perolehan dan penyumberan, antaranya pendaftaran dan proses 

kemasukan vendor (vendor onboarding), pentadbiran kontrak serta penyelarasan operasi; 

(d) tujuan keselamatan dan pencegahan penipuan; 

(e) membolehkan anda memberikan maklum balas kepada Kumpulan; 

(f) menilai permohonan pekerjaan anda; 

(g) mengurus penyertaan anda dalam sebarang pertandingan atau program yang dianjurkan oleh 

Kumpulan untuk orang awam; 

(h) menyediakan jemputan tetamu, urusan pendaftaran dan/atau penyertaan, penglibatan dalam 

aktiviti media dan/atau sebarang acara lain yang berkaitan yang dianjurkan oleh Kumpulan; 

(i) memberikan maklumat kepada pihak berkuasa kawal selia dan agensi kerajaan bagi mematuhi 

undang-undang yang berkaitan; 

(j) mengurus dan memenuhi obligasi pra-kontrak dan/atau kontrak yang timbul daripada urus niaga 

komersial yang dimeterai dengan anda; 

(k) mengesahkan dan memproses pembayaran serta transaksi kewangan berkaitan yang perlu 

dilaksanakan; 

(l) menyampaikan bahan promosi dan pemasaran kepada anda; dan/atau 

(m) apa-apa tujuan lain yang berkaitan secara langsung atau sampingan dengan perkara-perkara 

yang dinyatakan di atas, 

 
yang secara kolektif dirujuk sebagai "Tujuan-Tujuan". 

 

4. Pengumpulan data peribadi 

 

Data peribadi anda boleh dikumpulkan melalui pelbagai borang dalam talian, pautan, aplikasi dan 

platform yang disediakan oleh Kumpulan untuk kegunaan anda. Kumpulan boleh menyimpan, 

mengekalkan dan terus memproses data peribadi tersebut selama tempoh yang diperlukan bagi 

memenuhi Tujuan-Tujuan yang dinyatakan dalam Notis ini serta mematuhi keperluan undang-undang, 

kawal selia, operasi dan kontrak yang terpakai. Kegagalan anda untuk memberikan data peribadi wajib 

yang diminta oleh Kumpulan boleh menyebabkan Kumpulan tidak dapat atau tidak bersedia 

untukmenyediakan perkhidmatan atau produk yang dipohon, memproses pendaftaran atau proses 

kemasukan (onboarding), mewujudkan, mentadbir atau meneruskan urusan perniagaan, aktiviti 

perolehan, pengaturan kontrak atau apa-apa urusan lain dengan anda. 

 

5. Hak anda terhadap data peribadi yang dikumpulkan 

 

Anda boleh pada bila-bila masa memohon untuk, (i) mengakses data peribadi anda; (ii) mengeluarkan 

atau memadam data peribadi anda; (iii) membetulkan dan/atau mengemas kini data peribadi anda yang 

tidak tepat, tidak lengkap atau telah lapuk; atau (iv) mengehadkan pemprosesan data peribadi anda, 

dengan menghantar e-mel kepada fgv.enquiries@fgvholdings.com.  

 

Sekiranya anda memerlukan maklumat lanjut mengenai pengumpulan dan pemprosesan data peribadi 

anda, anda boleh menghubungi Pegawai Perlindungan Data (Data Protection Officer, DPO) kami 

melalui e-mel di DPO.fgvhb@fgvholdings.com. Kami akan memberikan maklum balas terhadap 

pertanyaan anda selaras dengan prosedur dalaman kami serta keperluan APDP. 

 

Sehubungan itu, FGV komited untuk memastikan kerahsiaan, perlindungan, keselamatan dan 

ketepatan semua data peribadi yang diberikan oleh anda. Adalah menjadi tanggungjawab anda untuk 

memastikan semua data peribadi yang dikemukakan adalah tepat, tidak mengelirukan, terkini dan 

lengkap dalam semua aspek. Bagi mengelakkan sebarang keraguan, Kumpulan tidak akan 

bertanggungjawab terhadap sebarang data peribadi yang tidak tepat, mengelirukan, tidak lengkap atau 

tidak dikemas kini. 

 

6. Pendedahan kepada pihak ketiga dan/atau pemindahan data peribadi ke luar Malaysia 

 

Data peribadi yang dikumpulkan boleh didedahkan, disebarkan dan/atau dipindahkan dalam kalangan 

Kumpulan (termasuk syarikat induk, anak syarikat, syarikat bersekutu, syarikat berkaitan dan syarikat 

gabungan serta anak syarikat, syarikat bersekutu dan syarikat gabungan mereka, sama ada di dalam 

atau di luar negara, pada masa kini atau akan datang) atau kepada mana-mana organisasi atau individu 

pihak ketiga bagi tujuan memenuhi obligasi FGV kepada anda berhubung Tujuan-Tujuan tersebut serta 

tujuan-tujuan lain yang berkaitan, termasuk penyediaan perkhidmatan bersepadu serta 

penyelenggaraan dan penyimpanan rekod. Selain itu, FGV boleh meminta kerjasama anda untuk 

mendapatkan persetujuan daripada mana-mana pihak ketiga yang data peribadinya telah diberikan dan 

dikemukakan kepada FGV, dan anda hendaklah menggunakan usaha  terbaik andauntuk mendapatkan 

persetujuan tersebut. 

 

7. Keselamatan data peribadi 

 

FGV mematuhi prosedur dan ciri-ciri keselamatan yang ketat bagi mengelakkan akses tanpa kebenaran 

terhadap data peribadi, setakat yang munasabah dan boleh dilaksanakan. FGV komited untuk 

memastikan keselamatan semua data peribadi yang dikumpulkan dan diproses. Sekiranya data 

peribadi yang disimpan tidak lagi diperlukan bagi Tujuan-Tujuan tersebut, FGV akan memusnahkan 

dan/atau memadam data peribadi tersebut daripada rekod dan sistem FGV selaras dengan dasar-dasar 

dalaman kami. 

 

(Baki halaman ini sengaja dibiarkan kosong) 

